
Shri Nimbarka Ashtottarashatanama Stotram

ಶ್ರೀನಿಂಬಾರ್ಕಾಷ್ಟೋತ್ತರಶತನಾಮಸ್ತೋತ್ರಂ

ಶ್ರೀಸದಾನಂದಭಟ್ಟಪ್ರಣೀತಂ -

ನಮಸ್ಕೃತ್ಯ ಪ್ರವಕ್ಷ್ಯಾಮಿ ಶ್ರೀಮದಾಚಾರ್ಯಸದ್ಗುರುಂ .

ತನ್ನಾಮ್ನಾಮಷ್ಟೋತ್ತರಶತಂ ಕೃಷ್ಣಭಕ್ತಿವಿವರ್ದ್ಧನಂ .. 1..

ಓಂ ಆನಂದಃ ಪರಮಾನಂದಃ ಸೂತ್ರಭಾಷ್ಯ-ಪ್ರಕಾಶಕಃ .
ಜೀವೋದ್ಧಾರಪ್ರಯತ್ನಾಮಾ ಸ್ಮೃತಮಾತ್ರಾರ್ತ್ತಿನಾಶನಃ .. 2..
ಶ್ರೀ ಭಗಾವತ-ಗುಪ್ತಾರ್ಥ-ಪ್ರಬೋಧನ-ಪರಾಯಣಃ .
ಸಾಕಾರಬ್ರಹ್ಮವಾದೀ ಚ ವ್ಯಾಪಕೋ ಬ್ರಹ್ಮಪಾರಗಃ .. 3..
ಮಾಯಾ-ಧ್ವಾಂತ-ನಿರಾಕರ್ತ್ತಾ ವ್ಯರ್ಥವಾದ-ನಿರಾಸಕೃತ್ .

ಭಕ್ತಿ-ಪಂಕಜ-ಮಾರ್ತ್ತಂಡೋ ನಿಂಬವೃಕ್ಷವಿಭಾಕರಃ .. 4..
ಸರ್ವಾಚಾರ್ಯಪ್ರಿಯಃ ಕೃಷ್ಣ-ಬಲ್ಲವೀ-ಪ್ರಿಯ-ಮಾನದಃ .
ಲಕ್ಷ್ಮೀಕಾಂತೋ ದ್ವಿಜಶ್ರೇಷ್ಠೋ ಮಹಾಕಾರುಣಿಕಃ ಪ್ರಭುಃ .. 5..
ಅನಂತದಾನದಕ್ಷಶ್ಚ ಮಹಾದೇವ-ಚರಿತ್ರವಾನ್ .

ಆಗಮಾನುಕೃತಿ-ಬ್ಯಾಜ-ಮೋಹಿತಾಸುರಮಾನುಷಃ .. 6..
ಆನಂದಪೂರ್ಣಾಬ್ಧಿದೇಹೋ ವೈಷ್ಣವೋ ಹಿತಕೃತ್ಸತಾಂ .

ವ್ರಜಭೋಗಾರ್ಥ-ಸದ್ರೂಪ-ಭಕ್ತಿಕೃತ್ ಪರಮೇಶ್ವರಃ .. 7..
ಸರ್ವವೈಷ್ಣವಸಂಪನ್ನಃ ಶ್ರೀವಿಷ್ಣುಜ್ಞಾನದೋ ಮುನಿಃ .
ಸ್ವಾನಂದ-ಚಿಕ್ಕಣಃ ಪದ್ಮ-ದಲಾಯತ-ವಿಲೋಚನಃ .. 8..
ಕೃಪಾ-ಪೀಯೂಷ-ಸಂಜುಷ್ಟ-ವೇದ-ಪದ್ಮ-ಪ್ರಭಾಕರಃ .
ರೋಷ ದೃಷ್ಟ್ಯಾ ಚ ಸಂದಗ್ಧ-ಭಕ್ತ-ಶತ್ರುಃ ಸ್ವಸೇವಿತಃ .. 9..
ಸುಖಪೂರ್ಣಃ ಸುಖಾರಾಧ್ಯಃ ಶೀತಲಾಂಘ್ರಿಸರೋರುಹಃ .
ಭಕ್ತಪ್ರತಾಪೋ ಭಕ್ತಾದಿರ್ಭಕ್ತ-ಕಾಮ-ಪ್ರಪೂರಿತಃ .. 10..
ಶ್ರೀಭಾಗವತ-ತಾತ್ಪರ್ಯ್ಯ-ಸಮುದ್ರ-ಮಥನೇ ಕ್ಷಮಃ .
ವೇದಾಂತ-ಸಾರವಾಕ್ ಸಿಂಧು-ತರ್ಪಿತಾಖಿಲಸೇವಕಃ .. 11..
ಸಾಮೀಪ್ಯ-ಭಕ್ತ-ದತ್ತಶ್ರೀಕೃಷ್ಣಪ್ರೇಮಾಽಖಿಲೇಷ್ಟದಃ .
ಕೃಷ್ಣಕ್ರೀಡಾರತೋ ನಿತ್ಯಂ ದಯಯೈತತ್ಕಥಾಪ್ರದಃ .. 12..
ಕಮಲಾಧವಭಕ್ತ್ಯರ್ಥ-ಸರ್ವನಾಮೋಪದೇಶಕಃ .

ಕರ್ಮಾಚಾರೋಪದೇಷ್ಟಾ ಚ ಭಕ್ತಿ-ಮಾರ್ಗ-ಪ್ರವರ್ತ್ತಕಃ .. 13..
ವಿಶ್ವೇಂದ್ರೋ ಧರ್ಮಕರ್ತ್ತಾ ಚ ಧರ್ಮಕಾಲೋ ದ್ವಿಜೇಶ್ವರಃ .
ಸರ್ವಾನಂದಃ ಸರ್ವಕಾಮಃ ಕಾಲಭಾನುರ್ಮುನೀಶ್ವರಃ .. 14..
ಗೋಪಿಕಾಯಶವಿಸ್ತಾರವಕ್ತಾ ತತ್ಪರಸಾಧನಃ .
ಜೀವಾಚಾರೋಪದೇಶಾರ್ಥ-ಭಕ್ತಿ-ಗ್ರಂಥ-ನಿರೂಪಕಃ .. 15..
ಶಾಂತೋ ಜಿತಾರಿಷಡ್ವರ್ಗೋಂ ಯಶೋದಾ-ಪ್ರಿಯಚೇಷ್ಟಿತಃ .
ಸ್ವಶಿಷ್ಯಾರ್ಥ-ಕೃತಾಭ್ಯಾಸಃ ಸರ್ವವಿದ್ಯಾ-ವಿಶಾರದಃ .. 16..
ಹರಿ-ಭಕ್ತಿ-ಸ್ವಭಾವೋ ಹಿ ಕೃಪಾ-ಸಾಗರಯತ್ನವಾನ್ .

ವ್ರಜೇ ಸಂಸ್ಥಾಪಿತಪ್ರಾಣೋ ವ್ರಜಪಾಲೋ ವ್ರಜಾಧಿಪಃ .. 17..
ದಯಾಲುರ್ಭೇದಭರ್ತ್ತಾ ಚ ಭೇದವಾದೇ ಸಹಾಯವಾನ್ .

ತಮಾಲಶ್ಯಾಮಲಾಂಗೋ ಹಿ ಸಿಂಹಗ್ರೀವೋ ಮಹಾಭುಜಃ .. 18..
ಉಪಾಸನಾದಿಕರ್ತ್ತಾ ಚ ಮುಗ್ಧ-ಮೋಹ-ವಿನಾಶಕಃ .
ವಾಜಪೇಯ-ಸೋಮಯಜ್ಞ-ಚಾತುರ್ಮಾಸ್ಯಾನುಭೂತಿಕೃತ್ .. 19..

ಬಕಾರಿಪದ-ಸೇವೋಪದೇಷ್ಟಾ ಶ್ರೀಗೋಪಿಕಾ-ಪ್ರಿಯಃ .
ಸುಲಕ್ಷಣ-ನಿಕುಂಜಸ್ಥೋ ಗೋಪೀಶ-ರಸ-ಪೂರಿತಃ .. 20..
ಭಕ್ತ-ಗಮ್ಯೋ ಹಿತಪ್ರಿಯೋ ವಿಸ್ಮೃತಾನ್ಯೋ ಜನಾರ್ದನಃ .
ಜನಾರ್ದನಸ್ಥಿತಿಃ ಶುದ್ಧಲೀಲಾಕರ್ತ್ತಾ ಗತಸ್ಮಯಃ .. 21..
ಗೋಪೀನಾಥಪ್ರಿಯೋ ಗೋಪೀಜ್ಞಾನದಾತಾ ವಿಮೋಹನಃ .
ರಾಮೇಷುಪ್ರಾಣಾಕ್ಷರೋಕ್ತ್ಯಾ ಸದ್ಯಃ ಪತಿತ-ಪಾವನಃ .. 22..
ಹರಿಭಕ್ತ್ಯೋಕ್ತಸುಹೃದಃ ಸ್ವದಯಾಂಬುಜವಿಷ್ಟರಃ .
ಗದೀ ಪದ್ಮೀ ಸುಯಜ್ಞಜ್ಞೋ ದೈತ್ಯಶತ್ರು-ವಿಮುಕ್ತಿದಃ .. 23..
ಲೀಲಾಮೃತ-ರಸಾಸ್ವಾದ-ಕೃಪಾ-ಜನಶರೀರಭೃತ್ .

ಗೋವರ್ದ್ಧನ-ಕೃತೋತ್ಸಾಹಸ್ತಲ್ಲೀಲಾಪ್ರೇಮಮಂದಿರಃ .. 24..
ಮೋಕ್ಷಕರ್ತ್ತಾಮೋಕ್ಷಭೋಕ್ತಾ ಚತುರ್ವೇದ-ವಿಶಾರದಃ .
ಸತ್ಯಸ್ವಭಾವಸ್ತ್ರಿಗುಣಾತೀತಃ ಸುನಯ-ಕೋವಿದಃ .. 25..
ಸ್ವಕೀರ್ತ್ತಿಗೀತಾಭಾಷ್ಯೇಂದುರ್ವೇದಭಾಷ್ಯ-ಪ್ರದರ್ಶಕಃ .
ಮಾಯಾವಾದಾಖ್ಯತೂಲಾಗ್ನಿಃ ಕೃಷ್ಣವಾಕ್ಯ-ನಿರೂಪಕಃ .. 26..

